
Programska deklaracija Nase stranke

NasSa stranka, kao socijal-liberalna stranka, posvecena je radu na usmjeravanju
bosanskohercegovackog drustva prema univerzalnim civilizacijskim vrijednostima kroz tri
podrucja:

Aktivno u€esce gradanal/ki u politickom odlucivanju;

Evropski put BiH;

Drustvo gradanal/ki s jednakim Sansama.
1. AKTIVNO UCESCE GRADANA/KI U POLITICKOM ODLUCIVANJU
1.1. Uzroci neucesca gradana/ki u politiCkim procesima

Proces demokratizacije nasSeg drustva formalno je zapocet 1990. godine, ali je sadrzajno
otezan. Uspostavljanjem etniCke pripadnosti kao osnovnog izvora politickih prava, ustoliCen je novi
vid kolektivizma koji umanjuje individualna gradanska prava i slobode u korist kolektivnih. U
takvom sistemu, stvara se percepcija da konstitutivni narodi, kao nosioci kolektivnih prava, mogu
biti predstavljani ekskluzivno od strane tzv. nacionalnih stranaka.

Upravo ovakav vid kolektivizma pokazao se kao ideolo$ki paravan kojim se prikriva stvarna
moc¢ uspostavljenih etno-nacionalistiCkih oligarhija i njihovo ovladavanje svim drustvenim
resursima. Konstantna regresija drustva i neuspjeh da se gradanima/kama obezbijedi ekonomski i
drustveni prosperitet, opravdavaju se “nacionalnim® historijskim ciljevima.

U proteklih dvadeset godina pokazalo se da su moguénosti gradana/ki da utjeCu na
raspodjelu javnih sredstava i uc€estvuju u odlukama koje se ti€u drzavne imovine — izuzetno
ograni¢ene. Javni diskurs se dominantno svodi na rasprave o kolektivnim pravima naroda i
nepravdama koje su u proslosti trpjeli. Medijske i obrazovne institucije pod kontrolom tzv.
nacionalnih stranaka vjestacki potiCu takve bespredmetne debate, skrecuci paznju sa teske
socijalne, ekonomske i kulturne situacije i generirajuéi sistem u kojem je korupcija logi¢na
posljedica, a besperspektivnost i apatija svakodnevnica. Pod velom nedefiniranih "nacionalnih
interesa” Citave kategorije stanovniStva dovedene su u direktnu egzistencijalnu ovisnost o
politiCkoj etno-nacionalistickoj eliti. Pri tome se svako odstupanje od nacionalistiCke matrice
Smatra svojevrsnom izdajom.

Poredak u kojem na dono$enje odluka, koje se tiCu svakodnevnog zivota svih gradana/ki,
primarno utje€e volja etno-nacionalistiCkih oligarhija, doveo je do Sirenja apatije u javnosti. Ipak,
nacionalisticke ideoloSke naracije nisu u stanju da vje€no preusmjeravaju bujicu socijalnog
nezadovoljstva. Sve ucestaliji i masovniji javni prosvjedi jasno ukazuju na iskazanu potrebu
gradana/ki da aktivnije ucestvuju u donoSenju odluka koje se tiCu njihovih svakodnevnih problema.

1.2. Ucesce gradana/ki u politickom odluéivanju



Svjesni smo da nije lako prevazi¢i nametnute obrasce u nacinu funkcionisanja vlasti.
Istovremeno, smatramo da je demokratizacija bosanskohercegovackog drustva moguca i
dugoro€no neminovna.

U skladu s prirodom svog mandata, ¢lanovi/ce NaSe stranke u zakonodavnim organima
vlasti odlu¢ni/e su da zastupaju interese gradanal/ki koji/e su ih izabrali/e. NaSa komunikacija sa
gradanima/kama je stalna, neposredna i uzajamna, a ne ograniCena na medijske istupe i
saopstenja.

Clanovi/ce Na$e stranke u zakonodavnim organima vlasti formirat ¢e svoje stavove o
svakom pojedinom pitanju o kojem odluCuju ova tijela tek nakon analize svih relevantnih
informacija, javnih rasprava i razmatranja zahtjeva gradanal/ki.

1.3. Znacaj drustveno-politickog aktivizma gradana/ki

Smatramo da je pravo i obaveza gradanal/ki da prate, nadziru, kritikuju i poti€u rad izabranih
zvani¢nika/ca. Takoder, smatramo da je sloboda udruZivanja jedno od osnovnih demokratskih
prava i obaveza gradani/ki u cilju ostvarivanja boljeg i pravednijeg drustva. Ukazivanje na razliite
oblike u€eséa i podizanje svijesti 0 mogucnostima koje gradanima/kama stoje na raspolaganju
smatramo svojom trajnom zadacom i jednim od glavnih ciljeva politickog djelovanja NaSe stranke.

2. EVROPSKI PUT BIH
2.1. Evropska opredijeljenost

NaSa stranka smatra da ¢lanstvo u euroatlantskim integracijama moze jamciti Bosni i
Hercegovini sigurnost, stabilnost i daljnju demokratizaciju drustva. Ne postoji niti jedan historijski,
geografski, kulturni ili ekonomski argument protiv priklju¢enja Bosne i Hercegovine Evropskoj uniji
i NATO savezu.

Uspostava zapadnoevropskih standarda nije tek administrativna obaveza koju je Bosni i
Hercegovini postavila briselska birokratija. Djelotvorna drzavna uprava, ureden pravni sistem,
odgovornost nosilaca/teljica vlasti, odrziv ekonomski razvoj, socijalna osjetljivost i gradanski
aktivizam su poZeljni ciljevi svakog modernog druStva. Zbog nespremnosti politickih etno-
nacionalistiCkih elita da prepoznaju ove ciljeve kao neophodne, oni se mogu ostvariti samo kroz
pristupni proces koji se sastoji od imperativnog uskladivanja normi, procedura i prakse sa onima u
Evropskoj uniji. U tom smislu, Nasa stranka ne smatra Clanstvo u euroatlantskim integracijama
krajnjim ciljem, ve¢ neophodnim sredstvom za $Sto brzi ekonomski, kulturni i socijalni razvoj Bosne
i Hercegovine.

2.2. Demokratska veéina u multietniCkim politiCkim zajednicama

Drzavu u kojoj svi/e drzavljani/ke uzivaju jednaka politicka, ekonomska, socijalna i kulturna
prava i slobode smatramo idealom od Cijeg ostvarivanja nikad ne treba odustati. Samo izgradnjom
politickog sistema zasnovanog na takvom konceptu, Bosna i Hercegovina se moze oporaviti od
stagnacije koja traje ve¢ dvadeset godina.



Od strane nacionalistiCkih ideologa nametnuta je zabluda da je gradanska demokratija, s
vecinskim odlucivanjem kao glavnim djelatnim nacelom u Bosni i Hercegovini neostvariva, pa ¢ak i
Stetna. Takvo miSljenje nesmotreno odbacuje primjer najrazvijenijin demokratija koje su u
etniCkom i kulturnom smislu mnogo raznovrsnije od Bosne i Hercegovine, i u Cijim predstavnickim
tijelima se odluCuje vecCinski a ne konsenzusom.

Zbog svega navedenog smatramo da prvi korak ustavne reforme treba biti razbijanje lazne
predodzbe o tome da se ravnopravnost konstitutivnih naroda ostvaruje brojem zajamé€enih
mjesta u drzavnim organima. Dosadasnja, poslijeratna ustavna i zakonska rjeSenja, zasnovana
su na nejasno definiranoj koncepciji konstitutivnih naroda i jo§ maglovitijoj predodzbi o tzv. vitalnim
nacionalnim interesima. Ovakav sistem ne omogucava gradanima/kama uzivanje njihovih
kolektivnih prava, ve¢ sluzi etno-nacionalistiCkim elitama za politicku manipulaciju i provodenje
vlastitih interesa, istovremeno generirajuéi stanje permanentne krize i blokadu demokratskih
procesa. Unutradnje krize u Bosni i Hercegovini ne kreira neodgovaraju¢a ,podjela mjesta“ koja
izaziva nezadovoljstvo jednih, drugih ili trecCih, ve¢ Cinjenica da se takvo nacelo uopste primjenjuije.

NaSa stranka se zalaze za osnovne principe demokratije:

e vecinsko odluCivanje u predstavnic¢kim tijelima;

e normativno-institucionalna i sudska zastita kolektivnih prava u precizno utvrdenim
pitanjima i podrucjima.

U skladu s tim, zastupnici/ce NaSe stranke zalazu se za sljedeca rieSenja:

e Umjesto unaprijed propisanog broja mjesta raspodijeljenih po etniCkoj pripadnosti u
organima vlasti, uravnoteZenost izbornih tijela potrebno je definirati kroz minimalne
zastitine kvote;

o EtniCki sastav izvrSno-politi€kih tijela (ij. drzavne, entitetske ili kantonalne vlade) ne
treba propisivati, jer se ona trebaju formirati po kriteriju sposobnosti i stru¢nosti, kako bi
bili u kapacitetu snositi punu odgovornost za rezultate svog rada. Etnicka
uravnotezenost izvrSno-politickih tijela treba biti djelatno nacelo, ali ne i propis;

e Pri zapoSljavanju u institucije drzavne uprave i javnih preduzeca i ustanova potrebno je
predvidjeti mehanizme koji ¢e osigurati afirmativnu akciju, tj. da se medu kandidatima
jednakih profesionalnih sposobnosti prednost daje pripadnicima manjinskih grupa;

e Prava konstitutivnih naroda u oblastima u kojima se ona razlikuju od opc¢ih gradanskih
prava, trebaju se jasno formulirati, taksativho nabrojati te pravno normirati.
Gradani/ke, pripadnici/e konstutitivnin naroda mogu uzivati institucionalnu i sudsku
zastitu od povrede kolektivnih prava tek kada su ona definirana kroz pravne akte,
odnosno kada se zna njihov normativni sadrzaj;

e Potrebno je precizno utvrditi pitanja i podruCja u kojima postoje vitalni interesi
konstitutivnih naroda kao razliCiti od interesa cjelokupne politiCke zajednice. Zastita tih
interesa mora biti dvostepena. Kada se ta podruc¢ja jednom utvrde, vitalni nacionalni
interes ostaje koncept koji postoji samo u zakonodavnoj proceduri, prije nego $to neki
prijedlog zakona postane pozitivno pravo. Na vitalni nacionalni interes se u
zakonodavnom tijelu moze pozvati klub odredenog naroda (koji Cine svi/e pripadnici/e
tog naroda u tom tijelu, bez obzira na stranku iz koje dolaze) kako bi eventualno
zaustavio donoSenje nekog zakona ili odluke, pri ¢emu konacnu rije€ mora imati Ustavni



sud. Stoga je Dom naroda suvi$na institucija i NaSa stranka ¢e nastaviti da se zalaze za
njegovo ukidanje.

Navedena rjeSenja vode ka uredenju u kojem ¢e Bosna i Hercegovina postati demokratija,
tj. politicka zajednica u kojoj vlast pripada demosu, narodu shvacenom kao cjelina gradana; ona
Ce takoder biti i liberalna, jer ¢e skup normativnih i institucionalnih rjeSenja $tititi prava i slobode
pojedinca/ke od drzavne samovolje, a manjinu od vecine.

3. DRUSTVO GRADANA/KI S JEDNAKIM SANSAMA

Smatramo da druStvo svim pojedincima/kama mora obezbijediti podjednake uslove za
samoostvarenje, ali da svoj drustveni poloZaj pojedinci/ke ostvaruju u skladu sa vlastitim
kapacitetima i rezultatima ulozenog rada. Pojedincima/kama koji/e nisu u mogucnosti da se skrbe
o vlastitoj egzistenciji, drustvo mora omoguciti dostojne uslove Zivota.

3.1. Socijal-liberalizam

Kao socijal-liberalna stranka, svoju ekonomsku ideologiju temeljimo na nacelima koja
predstavljaju spoj pozitivnih nacela liberalne i socijal-demokratske ideologije, a, s druge strane,
odbacivanju njihovih negativnih aspekata.

U skladu s naSim nacelima, protivimo se neoliberalnim idejama o ukidanju drzavnih
socijalnih fondova, jednakim stopama poreza za sve kategorije stanovnistva, odricanju prava
drzave na ucestvovanja u trziSnim procesima i nemaru prema rastu¢em socijalnom raslojavanju
koje rezultira stvaranjem nepremostivog jaza izmedu bogate manjine i siromasne vecine, ukidajudi
tako srednji drustveni sloj i uzrokujuci buduci socijalni sukob. Isto tako, odriCemo se socijalistiCke
prakse da je drzava najvedi, ako ne i jedini poslodavac, kao i koncepta planske privrede koji se
historijski ve¢ dokazao kao neefikasan i destimulirajuci po razvoj kreativnih potencijala drustva.

3.2. Drzava kao korektiv

Za efikasno funkcionisanje trziSne ekonomije potrebno je obezbijediti jasan pravni okvir,
kao i nezavisno i efikasno sudstvo. Kao socijal-liberalna stranka vjerujemo kako je u odredenim
segmentima neophodna regulacija trzista, ali se protivimo agresivnoj regulaciji, posebno regulaciji
ponude i potraznje, te cijena na trzistu osim u izuzetnim okolnostima.

Slobodno trziSte mora imati nadzorne mehanizme, regulacija u pogledu antidiskriminacije
se mora jacati, kao i regulacija koja se ti¢e zastite Zivotne sredine i osnovnih prava gradana/ki koji
uCestvuju na trZiStu rada. Domacu proizvodnju je potrebno zastiti od sluCajeva manipulacije
slobodnog trzista.

Zalazemo se za jaCanje drzave u segmentima u kojima ona brine o osnovnim pravima i
slobodama svojih gradana/ki, i njihovom privatnom vlasniStvu, a za slabljenje drzave gdje ona
sputava ekonomski razvoj i napredak drustva i nepotrebno ograniCava slobode i kreativni
potencijal svojih gradanalki.

3.3.  Odnos prema drzavnoj svojini i privathnom poduzetnistvu

a) Neopravdanost privatizacije po svaku cijenu



Eliminacija javnog (drzavnog) oblika svojine u svim djelatnostima nije uvijek nuzna i
ekonomski opravdana. Dokaz tome su mnogobrojne neuspjele privatizacije nekada znacajnih
preduzeca u vlasniStvu drzave, u kojima su uprave postavljane direktno od strane tzv. nacionalnih
stranaka, a iste te uprave su loSim upravljanjem (s namjerom ili zbog nekompetententnosti)
obarale vrijednost preduze¢a s ciliem njihove prodaje licima ili interesnim grupama bliskim
strankama na vlasti.

S rijetkim izuzecima, ovakva politika privatizacije svela je proizvodni sektor na minimum,
gotovo nas vrativSi u predindustrijsko doba. Neophodno je da drzava stratesSki podrzava razvoj
proizvodnog sektora.

Isti politiCki centri moci Cesto javnosti namecu privid o uspjeSnosti pojedinih preduzeca iz
tzv. infrastrukturnih oblasti, poput telekomunikacija i elektroenergetskog sektora. Na prvi pogled,
ova su preduzec¢a u vecinskom drzavnom vlasniStvu u poslijeratnom periodu obnavljana i
unapredivana na viSu tehnoloSku razinu zahvaljujuéi reinvestiranju ostvarene dobiti
(telekomunikacije), ili sredstvima medunarodnih finansijskih institucija odobrenih BiH
(elektroenergetski sektor). Ipak, s obzirom da su infrastrukturne oblasti primarno okrenute
unutradnjem trziStu, tj. da svoju poslovnu stabilnost ostvaruju zahvaljujuéi svom (politiCki
posredovanom) privilegovanom polozZaju na trziStu, postignuta trziSna efikasnost ovih preduzeca
takoder moze biti dovedena u pitanje. Uspjeh preduzeca u infrastrukturnim oblastima mjeri se
povoljnoS¢u cijena usluga koje ova preduzeca obezbjeduju na unutrasnjem trzZistu, jer od toga
direktno ovisi stvaranje baze za razvoj realnog sektora, kao i standard Zivota gradana.

S obzirom na bithu ekonomsku i socijalnu relevantnost ovih oblasti, potrebno je jasno
definirati ciljeve i razvojne planove podizanja nivoa infrastrukture na koji bi se utroSila sredstva
dobivena partnerstvima sa investitorima i istovremeno zadrzao suverenitet nad raspolaganjem
druStvenim resursima.

b) Upravijanje drzavnom svojinom

Dosadasnji nacin upravljanja preduzecCima sa znacajnim vlasniCkim udjelom drzave, u
kojem vladajuée stranke imaju direktan uticaj na izbor upravnih odbora, uzrokuje Stetu samim
preduzec¢ima, a time i javnhom interesu. Ovakva praksa mora se zaustaviti kroz uspostavljanje
mehanizma koji onemogucuju direktno uplitanje politickih stranaka i(li) njima srodnih interesnih
grupa u izbor upravnih odbora. Upravljanje drzavnim kapitalom u potpunosti se mora depolitizirati,
rukovodedi se javnim interesom, tj. maksimizacijom javnih prihoda ostvarenih po osnovi uloZzenog
kapitala u vlasnistvu drzave.

¢) Podr$ka malim i srednjim poduzecima

U privatnom sektoru, smatramo da je najpotrebniji poticaj malim i srednjim preduzecima
koja Cine veliku vecinu u strukturi privrede Bosne i Hercegovine. Umjesto direktnih poticaja,
uvjereni smo da bi razvoj i povecanje privatne inicijative u privredi znacajno potakla regulacija i
oslobadanje od dijela ogromnih nameta koji su trenutno na snazi. Takoder, potrebno je smanijiti
poreske stope kako bi se osiguralo Sirenje domacih i priviacenje stranih investicija.

Takoder, zalazemo se za izjednaCavanje prava i obaveza radnika u javhom i privatnom
sektoru.



3.4. Progresivni porezi

Smatramo kako ¢e veéi dio tereta promjena koje oCekuju Bosnu i Hercegovinu morati
podnijeti oni koji imaju najveca primanja, odnosno koji kontroliSu najveci dio kapitala. U skladu s
tim stavom, zalaZzemo se za uvodenje progresivnog oporezivanja, dakle da oni koji zaraduju vise,
placaju poreze po veéim stopama.

Progresivno oporezivanje se ne moze iskljuCivo posmatrati iz ugla poreza na prihode, ve¢
se kao koncept mora primijeniti i na ostale segmente oporezivanja i raspodjele novca. Zalazemo
se za uvodenje diferencirane stope PDV-a kojom bi se lakSe zadovoljile osnovne Zivotne potrebe
gradana/ki. Takoder, subvencioniranje gradanal/ki iz javnih sredstava u jednakoj mjeri i bez obzira
na ekonomski status vidimo kao praksu koja se mora mijenjati.

Istovremeno, uvodenje progresivne stope poreza ne smije se iskoristiti za dalje uvecanje
ve¢ glomazne i nefunkcionalne administracije. Vjerujemo kako se nameti koji predstavljaju
opterec¢enje ekonomskoj aktivnosti, s nekoliko izuzetaka, moraju smanjivati, a uporedo s njima i
ogromni drzavni administrativni aparat.

3.5.  Odnos prema socijalnim fondovima

Etno-nacionalistiCke elite su odmah nakon rata donijele sistemska rjeSenja kojima su
demobilisane borce, boracku populaciju i ratne vojne invalide stavili u poziciju zavisnosti od
drzavnih fondova i administrativnih odluka. Grubo manipuliraju¢i njihovim Zivotima i
dostojanstvom, kroz ovako kreirani sistem zavisnosti iznudivana je lojalnost ovih kategorija
stanovniStva u svrhu obezbjedivanja vlastitog glasackog tijela.

Umjesto da ugrozenim kategorijama stanovni$tva osiguraju egzistenciju i dostojanstvo,
ovakva rjeSenja koncipirana su sa namjerom da etno-nacionalistiCkim elitama osiguraju oCuvanje
vlasti. Kao posljedica toga, socijalni fondovi su napravljeni neracionalno i imaju za svrhu kupovinu
socijalnog mira i vremena pomoc¢u novca kojeg drzava nema, tj. zaduzivanjem kod medunarodnih
finansijskih institucija.

Samo je pitanje vremena kada ¢e ovakva politika zaduZivanja dovesti cijelu drzavu do
kolapsa i nepovratno ugroziti suverenitet bosanskohercegovackih gradana/ki u raspolaganju
vlastitim drustvenim i prirodnim resursima.

RjeSenje ovoga problema jedino je moguce kroz pravljenje razvojnih, umjesto socijalnih
budzeta, te u reformi i reviziji socijalnih politika koje se odnose na navedene kategorije.

*k%k

Pored svih vjestackih etno-nacionalistiCkih podjela, smatramo da su ekonomija i adekvatna
socijalna zastita zajednicki imenilac za interese svih gradana/ki Bosne i Hercegovine. Na$ stav je
da se gradani/ke ove zemlje i njihovi/e politiki/e predstavnici/ce trebaju okupljati oko ekonomskih
tema i ideja. Osim $to je najbolji integrativni mehanizam, ekonomski progres je, kao Sto dokazuje
historijsko iskustvo, i neizostavna pretpostavka za razvoj politiCkih i licnih sloboda i uspostavljanje
demokratskog poretka u kojem ¢e se postovati volja i interesi veéine gradana/ki, bez naruSavanja
prava pojedinaca/ki, neovisno o tome pripadaju li oni/e identitetski nekom kolektivu ili ne.



